
   Хуйхă пулсан, ăш вăркасан,

Ху савнине асна ил,

Нимĕн тума аптăрасан,

Тĕлĕкĕнте кунта кил.



Кичем пулса, пуç çаврăнсан,

Шухăшуна чарса тăр.

Чуну савни асра тăрсан,

Ĕмĕтленсе кĕтсе тăр.



Курайман çын тăшман пулсан,

Ирĕк пуçпа ан парăн,

Ху ятунтан çын кулмасан,

Маттурлăхна кăтартăн.



Малаллине пĕлмен пирки,

Инкек çукран ан кулян —

Хĕррипе тан пурнăç курки —

Ĕçес пулать пĕрмайран.

